
 

 
 
ᕖᕝᕗᐊᕿ 4, 2020 
 
ᓱᓕᔪᕐᓇᕐᑐᖅ ᔮᓇᑕᓐ ᕗᐃᐅᓪᑭᓐᓴᓐ 
ᒥᓂᔅᑕᖓᑦ ᐊᕙᑎᓕᕆᔩᑦ ᐊᒻᒪᓗ ᓯᓚᐅᑉ 
ᐊᓯᔾᔨᕐᓂᖓᓂᒃ ᑲᒪᔩᑦ ᑲᓇᑕᒥ, 
ᒐᕙᒪᓐᑯᑦ ᑲᓇᑕᒥ 
 

ᓱᓕᔪᕐᓇᕐᑐᖅ ᔫ ᓴᕕᑲᑖᖅ 
ᒥᓂᔅᑕᖓᑦ ᐊᕙᑎᓕᕆᔩᑦ, 
ᒐᕙᒪᓐᑯᑦ ᓄᓇᕗᑦᒥ 

ᐊᓗᑭ ᑰᑦᑎᖅ 
ᐊᖓᔪᖄᖅ 
ᓄᓇᕗᑦ ᑐᙵᕕᒃ ᑎᒥᖓᑦ 

ᐹᑉᐱ ᑭᓕᒡᒐᓐᐴᕐᒡ 
ᐃᑦᓯᕙᐅᑕᖅ 
ᕿᑎᕐᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᑦ 

ᓕᐊᕆ ᐊᑦᔪᓐ 
ᐃᑦᓯᕙᐅᑕᖅ, ᖁᖅᓗᖅᑐᖅᒥ 
ᐊᖑᓂᐊᑏᑦ ᑲᑐᔾᖃᑎᒌᖏᑦ 

ᓯᑖᓐᓕ ᐊᓇᑉᓚᒃ 
ᐊᖓᔪᖄᖅ 
ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ 

 
ᔫᓯᕝ ᔫᑦᑕᔅ 
ᐃᑦᓯᕙᐅᑕᖅ, Wek’èezhìi 
ᓄᓇᒥᐅᑕᓕᕆᔩᑦ ᑲᑎᒪᔨᖏᑦ 

 
ᔪᐊᕐᔾ ᐹᕐᓇᑉᐱ 
ᐃᑦᓯᕙᐅᑕᖅ Sahtú  
ᓄᓇᒥᐅᑕᓕᕆᔩᑦ ᑲᑎᒪᔨᖏᑦ 

 
ᔫᑦᑎ ᐱᓪᓕᔅᓰ 
ᖃᐅᔨᒪᔩᑦ ᑲᑎᒪᔨᕋᓛᑦ ᐃᑲᔪᕐᑎᒌᓪᓗᓂ 
ᐆᒪᔪᕐᓂᒃ ᐊᐅᓚᑦᓯᓂᕐᒥᒃ 

 
ᐳᕆᑦ ᐃᐅᓪᑭᓐ, ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ, 
ᐊᕙᑎᓕᕆᔩᑦ ᐊᒻᒪᓗ ᓄᓇᒥᐅᑕᓕᕆᔩᑦ, 
ᒐᕙᒪᓐᑯᑦ ᓄᓇᑦᓯᐊᖅᒥ 

 
ᑏᕙᑦ ᓕᑦᑐᓪ 
ᐊᐅᓚᑦᓯᔨ ᐊᓪᓚᒡᕕᒃᒥ, 
De ́lı ̨nę Got’ı ̨nę ᒐᕙᒪᖏᑦ 

 

 
ᐱᓕᕆᖃᑎᒃᑲᐃ: 
 
ᐱᓪᓗᒍ:  ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᑦ ᑲᒪᒋᓗᒋᑦ 

ᒐᕙᒪᓐᑯᑦ ᓄᓇᕗᑦᒥ ᑐᑦᓯᕋᐅᑎᖓᑦ ᓄᑖᙳᕆᐊᕐᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᑕᕼᐃᕐᐸᒃ 
ᑲᓇᓐᓇᖓᓂ ᑐᒃᑐᐃᑦ ᐅᕙᙵᑦ 340 ᐅᕗᖓ 107 ᐊᒻᒪᓗ ᐋᕿᓪᓗᒍ ᐊᖑᑏᓐᓇᕐᓂᒃ ᐊᖑᓇᓱᓐᓂᕐᒧᑦ 
ᒪᓕᒐᖅ 

 
ᖃᐅᔨᒃᑲᐃᒍᑏᑦ 

 
ᐅᕙᓂ ᑏᓯᒻᐱᕆ 13, 2019, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᑐᓂᓯᓚᐅᕐᒪᑕ 
ᑭᒃᑯᓕᒫᓂᒃ ᑐᓴᕐᑎᑦᓯᒍᒻᒥᒃ ᐃᒫᒃ ᐊᑐᓛᕋᒥᒃ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥᒃ ᑲᒪᒋᓗᒋᑦ ᒐᕙᒪᓐᑯᑦ ᓄᓇᕗᑦᒥ 
ᑐᑦᓯᕋᐅᑎᖓᑦ ᐃᓱᒪᓕᐅᕈᒻᒥᒃ ᐃᒫᒃ: 
 

• ᓄᑖᙳᕆᐊᕐᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ (ᐊᖑᓇᓱᒃᑕᐅᒍᓐᓇᕐᑐᑦ) ᑕᕼᐃᕐᐸᒃ ᑲᓇᓐᓇᖓᓂ 
ᑐᒃᑐᐃᑦ ᐅᕙᙵᑦ 340 ᐅᕗᖓ 107 ᐊᒻᒪᓗ’ 

• ᐋᕿᓪᓗᒋ ᐊᖑᑏᓐᓇᕐᓂᒃ ᐊᖑᓇᓱᓐᓂᕐᒧᑦ ᒪᓕᒐᑦ (ᐊᖑᓇᓱᓐᓂᕐᒧᑦ ᒪᓕᒐᑦ). 
 
ᓈᓚᑦᑎᑦᓯᓂᖅ ᐱᑕᖃᓛᕐᑐᖅ ᖁᖅᓗᖅᑐᖅ, ᓄᓇᕗᑦᒥ, ᐅᕙᓂ ᒫᑦᓯ 2 ᐊᒻᒪᓗ 3, 2020, ᐅᓐᓄᒃᑯᑦ ᑲᑎᒪᕙᓪᓗᑎᒃ, 
ᐱᑕᖃᕆᐊᖃᕐᐸᑦ, ᑕᐃᑲᓂ ᖁᖅᓗᖅᑐᖅ ᐱᙳᐊᕐᕕᖓᓂ.  ᐱᑕᖃᕆᐊᖃᕐᐸᑦ, ᓈᓚᑦᑎᑦᓯᓂᖅ ᑲᔪᓯᓛᕐᑐᖅ ᐅᓪᓛᖓᓂ ᒫᑦᓯ 
4, 2020. 
 
 



 

ᑲᒪᖃᑕᐅᔪᑦ ᓈᓚᑦᑎᑦᓯᓂᕐᒥ ᐊᒻᒪᒪᓗ ᐅᓂᒃᑳᑦ 
 

ᓯᕗᓪᓕᕐᓂ ᑎᑎᖅᑲᓂ ᐃᓕᑦᓯ ᑎᒥᖏᓐᓄᑦ ᐱᓪᓗᒍ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ ᑲᒪᒋᓗᒋᑦ ᒐᕙᒪᓐᑯᑦ ᓄᓇᕗᑦᒥ ᑐᑦᓯᕋᐅᑎᖓᑦ 
ᓄᑖᙳᕆᐊᕐᓗᒋᑦ ᐊᖑᓇᓱᒃᑕᐅᒍᓐᓇᕐᑐᑦ ᐊᒻᒪᓗ ᐊᖑᓇᓱᓐᓂᕐᒧᑦ ᒪᓕᒐᑦ ᑕᕼᐃᕐᐸᒃ ᑲᓇᓐᓇᖓᓂ ᑐᒃᑐᓂᒃ, ᐆᒪᔪᓕᕆᔨᕐᔪᐊᑦ 
ᓇᓗᓇᐃᕐᓯᓚᐅᕐᑐᑦ ᑭᒃᑰᒐᔭᕐᒪᖔᑕ ᑎᑎᕋᕐᓯᒪᔪᑦ ᓈᓚᑦᑎᑦᓯᓂᕐᒥᒃ ᑲᒪᖃᑕᑦ ᐊᒻᒪᓗ ᐊᐱᕆᓪᓗᒋᑦ ᐊᓯᖏᑦ ᑎᒥᐅᔪᑦ 
ᑲᒪᖃᑕᐅᒍᒪᔪᑦ ᓈᓚᑦᑎᑦᓯᓂᕐᒥ ᐱᒐᓱᐊᖁᓪᓗᒋᑦ ᐆᒪᔪᓕᕆᔨᕐᔪᐊᓄᑦ ᑎᑭᙱᓐᓂᖓᓂ ᔮᓐᓄᐊᕆ 31, 2020.  ᑭᖑᓂᐊᒍᑦ 
ᑐᓂᓯᓯᒪᒡᕕᐅᒋᐊᓕᐅᑉ, ᐆᒪᔪᓕᕆᔨᕐᔪᐊᑦ ᓄᑖᙳᐃᒋᐊᕐᓯᒪᓕᕐᑐᑦ ᑎᑎᕋᕐᓯᒪᔪᓂᒃ ᑕᒃᑯᓂᖓ ᖃᓄᓕᒫᖅ ᑲᒪᖃᑕᐅᓂᕐᒧᑦ 
ᓇᓗᓇᐃᕐᑕᓂᒃ ᐃᓚᐅᓪᓗᑎᒃ ᐅᑯᐊ: 

• ᒐᕙᒪᓐᑯᑦ ᓄᓇᕗᑦᒥ 
• ᖁᖅᓗᖅᑐᖅᒥ ᐊᖑᓂᐊᑏᑦ ᑲᑐᔾᔨᖃᑎᒌᖏᑦ 
• ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ 
• ᕿᑎᕐᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᑦ 
• ᓄᓇᕗᑦ ᑐᙵᕕᒃ ᑎᒥᖓᑦ 
• ᒐᕙᒪᓐᑯᑦ ᓄᓇᑦᓯᐊᖅᒥ  
• Wek’èezhìı ᓄᓇᒥᐅᑕᓕᕆᔩᑦ ᑲᑎᒪᔨᖏᑦ 
• De ́lı ̨ne ̨ Got'ı ̨ne ̨ ᒐᕙᒪᖏᑦ ᐊᒻᒪᓗ De ́lı ̨ne ̨ Ɂehdzo Got'ı ̨ne ̨ 
• ᐅᖃᐅᔾᔨᒋᐊᕐᑏᑦ ᑲᑎᒪᔨᕋᓛᑦ ᐃᑲᔪᕐᑎᒌᓪᓗᓂ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ 

ᐆᒪᔪᓕᕆᔨᕐᔪᐊᑦ ᐊᑐᐃᓐᓇᐅᑎᑦᓯᕗᑦ ᐃᓘᓐᓇᖏᓐᓄᑦ ᑲᒪᖃᑕᓄᑦ ᐊᒻᒪᓗ ᖃᐅᔨᒪᒍᒪᔪᓄᑦ ᑲᒪᖃᑕᐅᙱᑦᑐᓄᑦ ᑐᓂᓯᓂᕐᒥᒃ 
ᑎᑎᕋᕐᓯᒪᔪᓂᒃ, ᑐᑭᓕᐅᕐᓯᒪᔪᓂᒃ ᐅᓂᒃᑳᓂᒃ ᐊᒻᒪᓗ ᐃᑲᔪᕈᑎᓂᒃ ᑎᑎᕋᕐᓯᒪᔪᓂᒃ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ 
ᓈᓚᑦᑎᑦᓯᓂᕐᒧᑦ.  ᐃᓘᓐᓇᑎᒃ ᑎᑎᕋᕐᓯᒪᔪᑦ ᑐᓂᔭᐅᒋᐊᓖᑦ ᐆᒪᔪᓕᕆᔨᕐᔪᐊᓄᑦ − ᐃᓄᒃᑐᑦ ᐊᒻᒪᓗ ᖃᓪᓗᓈᑎᑐᑦ − 
ᑎᑭᙱᓐᓂᖓᓂ 5:00 ᐅᓐᓄᓴᒃᑯᑦ (ᑲᓇᓐᓇᐅᑉ ᓯᕿᙳᔭᖓᑐᑦ) ᐅᓇ ᕖᕝᕗᐊᕆ 14, 2020. 
 
ᑎᑎᕋᕐᓯᒪᔪᑦ ᐅᒥᓲᓂᕐᓴᓂᒃ ᖁᓕᓂᒃ ᒪᑉᐱᕐᑐᒐᖃᕐᐸᑕ ᑐᑭᓕᐅᑦᓴᐃᓐᓇᐱᖓᖃᙱᑦᑐᑦ ᑭᓯᐊᓂ ᐃᓚᖃᕆᐊᓖᑦ ᓱᓕᔪᓂᒃ 
ᓇᐃᓈᕈᑎᓂᒃ ᐃᓄᒃᑐᑦ ᐊᒻᒪᓗ ᖃᓪᓗᓈᑎᑐᑦ.  ᐊᑏ ᖃᐅᔨᒪᓂᐊᕐᐳᓯ ᐃᒫᒃ ᐆᒪᔪᓕᕆᔨᕐᔪᐊᑦ ᑭᓯᐊᓂ ᑲᒪᓂᐊᕐᒪᑕ 
ᑎᑎᕋᕐᓯᒪᔪᓂᒃ ᑕᒡᕙᓂ ᓈᓚᑦᑎᑦᓯᓂᕐᒥ ᑐᓂᔭᐅᑉᐸᑕ ᓯᕗᕐᖓᒍᑦ ᑐᓂᓯᓯᒪᒡᕕᐅᒋᐊᓕᐅᑉ ᐃᓛᒃ ᓱᓕᔪᕐᓇᕐᑐᓂᒃ ᐱᔾᔪᑕᐅᔪᓂᒃ 
ᑐᓂᔭᐅᙱᑉᐸᑕ ᑲᑎᒪᔨᑦ ᑎᑎᕋᕐᓯᒪᔪᓂᒃ ᑭᖑᕙᕐᑐᓂᒃ ᑐᓂᓯᓛᕆᐊᒥᒃ ᓯᕗᕐᖓᒍᑦ ᑐᓂᓯᓯᒪᒡᕕᐅᒋᐊᓕᐅᑉ.  ᐃᓱᒪᒋᓗᒋᑦ 
ᐊᑐᕐᑐᑦ ᒪᐅᖓᑐᐃᓐᓈᕆᐊᖃᙱᑦᑐᑦ ᐅᕝᕙᓘᓐᓃᑦ ᑲᙳᓇᕐᓂᖏᓐᓄᑦ ᐃᓱᒫᓗᒍᑏᑦ, ᐃᓘᓐᓇᑎᒃ ᐅᓂᒃᑳᑦ ᐊᒻᒪᓗ ᐃᑲᔪᕈᑏᑦ 
ᑎᑎᕋᕐᓯᒪᔪᑦ ᐃᓕᔭᐅᓂᐊᕐᑐᑦ ᐆᒪᔪᓕᕆᔨᕐᔪᐊᑦ ᐃᑭᐊᒡᕆᕕᖓᓄᑦ ᐊᒻᒪᓗ ᐊᑐᐃᓐᓇᐅᓗᑎᒃ ᐱᔭᐅᒍᓐᓇᕐᓗᑎᒃ. 
 
ᐱᔾᔪᑕᐅᓪᓗᓂ ᐃᓂᓕᐅᕆᓂᖅ, ᐊᑏ ᓇᓗᓇᐃᕐᓯᒋᑦᓯ ᖃᓄᑎᒋ ᐊᑯᓂᐅᓂᓕᒻᒥᒃ ᐱᕕᑦᓴᖃᕆᐊᖃᕐᒪᖔᑦᓯ ᑐᓂᓗᒋᑦ ᐅᓂᒃᑳᓯ.  
ᖃᐅᔨᒪᓂᐊᕐᐳᓯ ᐃᒫᒃ ᐱᓕᕆᓂᐊᕋᓗᐊᕐᑐᒍᑦ ᐃᓂᖃᕐᑎᓪᓗᒋᑦ ᐃᓘᓐᓇᑎᒃ ᑐᑦᓯᕋᐅᑏᑦ, ᐆᒪᔪᓕᕆᔨᕐᔪᐊᑦ ᐃᓱᒪᕐᓱᕐᐳᑦ 
ᐃᓂᓕᐅᕆᓂᕐᒥᒃ ᐱᑕᖃᕆᐊᖃᕐᐸᑦ, ᐱᓗᐊᕐᑐᓂᒃ ᐃᓱᒪᒍᓗᒍ ᐃᒫᒃ ᐊᑐᓛᕋᑦᑕ ᒪᒡᕉᓐᓂᒃ ᑭᖑᓕᕇᓐᓂᒃ ᓈᓚᑦᑎᑦᓯᓂᕐᓂᒃ 
ᐸᕐᓇᑕᐅᒪᔪᓂᒃ ᑕᒫᓂᑦᓴᐃᓐᓇᖅ ᐱᓇᓱᐊᕈᓯᕐᒥ. 
 
ᐃᑉᐱᒋᓗᒍ ᐃᒫᒃ ᐅᓂᒃᑳᑦ ᐃᓚᖃᕐᓗᑎᒃ ᐊᑐᕐᓂᕐᐹᓂᒃ ᑐᓴᕋᑦᓴᓂᒃ ᑕᕼᐃᕐᐸᒃ ᑲᓇᓐᓇᖓᓂ ᐊᖑᓇᓱᓐᓂᕐᒥᒃ ᐊᐅᓚᑦᓯᓂᕐᒧᑦ, 
ᑲᔪᒥᓴᐃᕗᒍᑦ ᑲᒪᖃᑕᓂᒃ ᑕᑯᓐᓇᖁᓪᓗᒋᑦ ᑎᑎᕋᕐᓯᒪᔭᒥᓂᒃ ᐊᒻᒪᓗ ᐅᖃᐅᓯᒃᑯᑦ ᐅᓂᒃᑲᓂᒃ ᐱᓪᓗᒋᑦ ᑎᑎᕋᕐᓯᒪᔪᑦ ᐱᔾᔪᑕᐅᔪᑦ 
ᓇᓗᓇᐃᕐᑕᑦ ᐆᒪᔪᓕᕆᔨᕐᔪᐊᓄᑦ ᐃᒫᒃ ᐱᔾᔪᑎᖃᕐᑐᑦ ᒐᕙᒪᓐᑯᑦ ᓄᓇᕗᑦᒥ ᑐᑭᓯᕋᐅᑎᖓᓂᒃ ᓄᑖᙳᕆᐊᕐᓗᒋᑦ 
ᐊᖑᓇᓱᒃᑕᐅᒍᓐᓇᕐᑐᑦ ᐊᒻᒪᓗ ᐊᖑᓇᓱᓐᓂᕐᒧᑦ ᒪᓕᒐᑦ ᑕᕼᐃᕐᐸᒃ ᑲᓇᓐᓇᖓᓂ ᑐᒃᑐᓂᒃ.  ᑖᒃᑯᐊ ᐃᓚᖃᕐᑐᑦ ᑭᓯᐊᓂ 
ᑖᒃᑯᑑᒐᑎᒃ ᐅᑯᓂᖓ: 

• ᑭᐅᔾᔪᑏᑦ ᐊᒻᒪᓗ ᐅᖃᐅᑕᐅᒃᑲᓂᕐᑐᑦ ᐱᓪᓗᒋᑦ ᓄᑖᖑᓂᕐᐹᑦ ᖃᐅᔨᓴᕐᑎᒻᒪᕆᑦ ᖃᓄᐃᓪᓗᐊᕐᓂᖏᓐᓄᑦ 
ᒥᒃᓴᐅᓴᒍᑎᖏᑦ ᑕᕼᐃᕐᐸᒃ ᑲᓇᓐᓇᖓᓂ ᑐᒃᑐᓂᒃ, ᐱᓗᐊᕐᑐᒥᒃ ᐱᔾᔪᑎᓖᑦ: 



 

o ᒫᓐᓇᕈᓗᒃ ᐊᖏᔪᒥᒃ ᐃᓄᐃᓴᓪᓕᕙᓪᓕᕐᓂᖏᑦ ᐱᑕᖃᕐᑐᑦ ᖃᓄᐃᓪᓗᐊᕐᓂᖏᑦ (ᐊᒡᕚᓪᓗᐊᖓᓂᒃ ᒫᓂ 
2015–2018) 

o ᐅᖃᐅᑕᐅᒃᑲᓂᕐᑐᑦ ᐃᓱᒪᒋᔭᑦ ᐊᑕᒋᐊᖏᑕ ᑭᑎᑦᓯᒍᑎᒃᑯᑦ ᐆᑦᑕᕋᐅᑏᑦ ᐊᑐᕐᑕᑦ ᒥᒃᓴᐅᓴᒃᑐᒋᑦ ᒫᓐᓇ 
ᐱᑕᖃᕐᑐᑦ ᖃᓄᐃᓪᓗᐊᕐᓂᖏᑦ 

o ᓇᓛ ᓈᔭᒥᓂᖅ ᐊᒻᒪᓗ ᐊᑯᓂᐅᓂᖓ ᖃᐅᔨᓴᕐᓃᑦ 
o ᓇᓗᓇᙱᒍᑏᑦ ᐊᕐᓇᐃᑦ ᐃᓅᒍᓐᓇᕐᓂᖏᓐᓂᒃ ᐊᒻᒪᓗ ᓂᒡᕋᓕᐅᕈᓐᓇᕐᓂᖏᓐᓂᒃ/ᐃᓅᒍᓐᓇᕐᓂᖏᑦ 
o ᖃᓄᑎᒋ ᐃᓄᐃᑦ ᑲᒪᖃᑕᐅᓐᓂᕐᒪᖔᑕ ᖃᐅᔨᓴᕐᓂᕐᒥ ᐊᒻᒪᓗ ᐊᑐᕐᑕᐅᓂᖏᑦ ᐃᓄᐃᑦ ᖃᐅᔨᒪᓂᖏᑦ 

ᐱᑕᖃᕐᑐᓂᒃ ᖃᐅᔨᓴᕐᓗᓂ 
o ᓇᔪᒐᐃᑦ ᖃᓄᐃᑦᑑᓂᖏᑦ ᐊᒻᒪᓗ ᐊᑦᑐᐃᒍᓐᓇᕐᓂᖏᑦ ᐃᓄᐃᑦ ᐊᐅᓚᓂᖏᑕ 

 
• ᒐᕙᒪᓐᑯᑦ ᓄᓴᕗᑦᒥ ᑐᑦᓯᕋᐅᑎᖓᑦ ᐱᓪᓗᒋᑦ ᐊᖑᓇᓱᒃᑕᐅᒍᓐᓇᕐᑐᑦ ᐊᒻᒪᓗ ᐊᖑᓇᓱᓐᓂᕐᒧᑦ ᒪᓕᒐᑦ ᐊᒻᒪᓗ 

ᖃᓄᑐᐃᓐᓇᖅ ᐊᓯᐊᒍᑦ ᐊᑐᓕᖁᔭᑦ, ᐱᑕᖃᕐᐸᑦ, ᐊᒻᒪᓗ ᓱᒻᒪᑦ. 
 

• ᐃᓄᐃᑦ ᖃᐅᔨᒪᔭᑐᖃᖏᑦ ᐱᓪᓗᒋᑦ ᑕᕼᐃᕐᐸᒃ ᑲᓇᓐᓇᖓᓂ ᑐᒃᑐᐃᑦ, ᐊᑕᔪᑦ ᐅᑯᓄᖓ: 
o ᐃᓄᐃᑦ ᑲᒪᒍᓯᖏᑦ ᑐᒃᑐᓂᒃ ᐊᐅᓚᑦᓯᓂᕐᒧᑦ ᓇᓪᓕᐅᓯᒪᑎᓪᓗᒍ ᐃᓄᐃᓴᓪᓕᕙᓪᓕᐊᓂᖏᑦ 
o ᐃᓅᓯᕐᒧᑦ−ᐃᓕᖅᑯᓯᕐᒧᑦ ᓱᓕᔪᕆᔭᑦ ᑕᕼᐃᕐᐸᒃ ᑲᓇᓐᓇᖓᓂ ᑐᒃᑐᐃᑦ ᐃᓄᓐᓄᑦ 
o ᖃᐅᔨᒪᓂᖅ ᑐᒃᑐᐃᑦ ᐃᓕᖅᑯᓯᖏᓐᓂᒃ, ᐱᓗᐊᕐᑐᒥᒃ ᐱᔾᔪᑕᐅᓪᓗᓂ ᓇᒦᓐᓂᖓ ᓄᒡᕋᓕᐅᕐᕖᑦ ᐊᒻᒪᓗ 

ᐊᓯᔾᔨᕐᓂᖏᑦ ᐊᑯᓂᐅᔪᒥᒃ 
 

• ᐊᑕᐅᓯᐅᙱᑦᑐᑦ−ᐊᐅᓚᑦᓯᔨᐅᔪᑦ ᐃᓱᒪᒋᔭᖏᑦ ᐋᕿᑦᓱᐃᓗᑎᒃ ᐊᐅᓚᑦᓯᓂᕐᒧᑦ ᑲᒪᒋᔭᕆᐊᓕᓐᓂᒃ ᐊᒥᖅᑳᕐᑕᓂᒃ 
ᑐᒃᑐᓂᒃ. 

 
ᓂᕆᐅᓐᓂᖃᕐᐳᒍᑦ ᑕᑯᓂᕐᒥᒃ ᐃᓕᑦᓯᓐᓂᒃ ᖁᖅᓗᖅᑐᖅᒥ ᐊᒻᒪᓗ ᐱᓕᕆᓗᑕ ᑲᑐᔾᔨᖃᑎᒌᓪᓗᑕ ᓄᖒᑦᓯᕙᓪᓕᐊᖏᓪᓗᓂ 
ᐊᐅᓚᑦᓯᓂᕐᒥᒃ ᑕᕼᐃᕐᐸᒃ ᑲᓇᓐᓇᖓᓂ ᑐᒃᑐᓂᒃ ᐊᑐᕐᓗᒋᑦ ᓈᒻᒪᓂᕐᐹᑦ ᐊᑐᐃᓐᓇᐃᑦ ᖃᓪᓗᓈᑦ ᖃᐅᔨᓴᕐᑎᒻᒪᕇᑦ 
ᖃᐅᔨᒪᓂᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ. 
 
ᐱᒋᐊᖃᕈᑦᓯ ᑐᓴᕋᑦᓴᑲᓐᓂᕐᓂᒃ ᐱᓪᓗᒍ ᓈᓚᑦᑎᑦᓯᓂᖅ, ᐊᑏ ᖃᐅᔨᒃᑲᓂᐊᕐᐸᓯᐅᒃ ᐆᒪᔪᓕᕆᔨᕐᔪᐊᑦ. 
 
ᓱᓕᔪᒥᒃ, 
 

 
ᑖᓂᐊᓪ ᓯᐅᑦᓴᒃ, 
ᐃᑦᓯᕙᐅᑕᖅ ᐅᕙᓂ 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᔨᖏᑦ 
 
ᐱᖃᑕᑦ: ᑐᕆᑲᔅ ᒋᓯᖕ, ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ, ᒐᕙᒪᓐᑯᑦ ᓄᓇᕗᑦᒥ, ᐱᓕᕆᒡᕕᖓᑦ ᐊᕙᑎᓕᕆᔩᑦ; 
 ᐹᓪ ᐃᕐᖓᐅᑦ, ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ, ᓄᓇᕗᑦ ᑐᙵᕕᒃ ᑎᒥᖓᑦ; 
 ᐹᓪ ᐃᒥᙵᖅ, ᐊᐅᓚᑦᓯᔨ ᐊᓪᓚᒡᕕᒃᒥ, ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ; 

ᑭᐅᕈᓚᐃᓐ ᓚᑦᑕᓇᐅᔅᑭ, ᑐᑭᒧᐊᕐᑎᑦᓯᔨ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᐊᐅᓚᑦᓯᒍᑎᓂᒃ ᑲᒪᔩᑦ, ᑲᓇᑕᒥ 
ᐆᒪᔪᓕᕆᔨᕐᔪᐊᑦ, ᐊᕙᑎᓕᕆᔩᑦ ᐊᒻᒪᓗ ᓯᓚᐅᑉ ᐊᓯᔾᔨᕐᓂᖓᓂᒃ ᑲᒪᔩᑦ ᑲᓇᑕᒥ; 

  



 

ᐄᒪ ᖃᒡᒍᑕᖅ, ᐊᕕᑦᑐᕐᓯᒪᔪᓂ ᐋᕿᑦᓱᐃᔨ, ᕿᑎᕐᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᑦ; 
ᐊᒫᓐᑕ ᑑᒫᓐᑦ, ᐊᐅᓚᑦᓯᔨ, ᖁᖅᓗᖅᑐᖅ ᐊᖑᓂᐊᑏᑦ ᑲᑐᔾᔨᖃᑎᒌᖏᑦ; 
ᔫᑦᑎ ᐱᓪᓕᔅᓰ, ᐊᐅᓚᑦᓯᔨ ᐊᓪᓚᒡᕕᒃᒥ, Wek’eezhii ᓄᓇᒥᐅᑕᓕᕆᔩᑦ ᑲᑎᒪᔨᖏᑦ; 
ᑎᐊᑉᐳᕋ ᓯᒪᓐᔅ, ᐊᐅᓚᑦᓯᔨ ᐊᓪᓚᒡᑯᒃᒥ, Sahtú ᓄᓇᒥᐅᑕᓕᕆᔩᑦ ᑲᑎᒪᔨᖏᑦ; 
ᐊᐃᒥ ᐄᒪᔅ, ᐊᐅᓚᑦᓯᔨ ᐊᓪᓚᒡᑯᒃᒥ, Gwich’in ᓄᓇᒥᐅᑕᓕᕆᔩᑦ ᑲᑎᒪᔨᖏᑦ; 
ᓕᐊᕆ ᑳᕐᐸᓐᑐᕐ, ᐃᑦᓯᕙᐅᑕᖅ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐅᖃᐅᔾᔨᒋᐊᕐᑏᑦ ᑲᑎᒪᔨᖏᑦ; 
ᐃᑦᕗᐊᕐᑦ ᓵᒍᕇ ᐊᒻᒪᓗ ᐃᖅᑭᓖᑦ ᑲᑎᒪᔨᖏᑦ, ᔨᐊᓗᓇᐃᕝᒥ ᐃᖅᑭᓖᑦ; 
ᕗᐃᓕᐊᒻ ᐃᓐᒋ, ᐊᖓᔪᖄᖅ, North Slave ᐊᓪᓚᖓᔪᑦ ᑲᑐᔾᔨᖃᑎᒌᖏᑦ; 
ᐃᐊᓱᓪ ᓕᔅᑭ, ADFN ᐋᔩᕐᑏᑦ ᐋᕿᑦᓱᐃᔨᖓᑦ, ᐊᑲᐃᑦᓱ ᐃᖅᑭᓖᑦ; 
ᐊᖓᔪᖄᖅ ᑎᐅᕈᓪ ᒫᕐᓘ ᐊᒻᒪᓗ ᐃᖅᑭᓖᑦ ᑲᑎᒪᔨᖏᑦ, Lutsel K’e ᐃᖅᑭᓖᑦ; 
ᐳᕉᓄ ᑯᕌᕝᑦ, ᐊᖓᔪᖄᖅ, North Slave ᓇᓛᓂ, ᐊᕙᑎᓕᕆᔩᑦ ᐊᒻᒪᓗ ᓄᓇᒥᐅᑕᓕᕆᔩᑦ, ᒐᕙᒪᓐᑯᑦ 
ᓄᓇᑦᓯᐊᖅᒥ; 
ᒪᐃᑯᓪ ᐴᕐᓖ, ᐊᐅᓚᑦᓯᔨ, ᓄᓇᒥᒃ ᓴᐳᒻᒥᔩᑦ ᐊᒻᒪᓗ ᓄᓇᒥᐅᑕᓕᕆᔩᑦ, Tlicho ᒐᕙᒪᖏᑦ; 
ᕘᕐᓇᓐ ᐄᒪᔅ, ᐃᑦᓯᕙᐅᑕᖅ, ᐃᓄᕕᐊᓕᐃᑦ ᐆᒪᔪᓕᕆᔩᑦ ᑲᑎᒪᔨᖏᑦ; 
 


